
    Azərbaycan Respublikası-
nın Prezidenti İlham Əliyevin
2019-cu il 24 iyul tarixli
 Sərəncamı ilə Azərbaycanda
gənclərlə iş sahəsində səmərəli
fəaliyyətlərinə, bədən tərbiyəsi
və idmanın inkişafında xid-
mətlərinə görə bir qrup şəxs
təltif edilmişdir. Həmin sərən-
cama əsasən Naxçıvan Muxtar
Respublikasında gənc lərlə iş
sahəsindəki səmərəli fəaliy-
yətinə görə 

İbrahimov Taleh 
Məmməd oğlu

“Dövlət qulluğunda fərqlən-
məyə görə” medalı ilə təltif
edilmişdir.

    Həyat səviyyəsi göstərici-
lərinin artımında davamlı məş-
ğulluq və real sektorda əldə
olunmuş nəticələr mühüm əhə-
miyyət daşıyır. Bu baxımdan
2019-cu ilin yanvar-iyun ay-
larında Naxçıvan Muxtar Res-
publikasının sosial-iqtisadi in-
kişaf göstəricilərinə nəzər sal-
dıqda görürük ki, diyarımızda
sənaye, kənd təsərrüfatı, tikinti-
 quruculuq, xarici ticarət, nəqliyyat,
rabitə, təhsil, səhiyyə, turizm və digər
mühüm sahələrin inkişaf etdirilməsi
əhali gəlirlərinin də səviyyəsində
özünü göstərib. Belə ki, bəhs olunan
dövr ərzində muxtar respublikada
hər bir nəfərə düşən ümumi daxili
məhsulun həcmi əvvəlki ilin müvafiq
dövrünə nisbətən 1,9 faiz artaraq 2801
manatı ötüb. Cari ilin yanvar-may ay-
larında orta aylıq əməkhaqqının məb-
ləği 440 manat təşkil edib ki, bu da
ötən ilin müvafiq dövründəki göstəri-
cidən 4,6 faiz çoxdur. Yeni yaradılmış
2293 iş yeri də insanların həyat sə-
viyyəsinin artımına müsbət təsir edib. 
    Şübhəsiz, həyat səviyyəsinin yük-
səlməsində işgüzar mühitin və sa-
hibkarlıq fəaliyyətinin genişlənməsi
xüsusi rol oynayır. Muxtar respubli-
kada azad sahibkarlığın dəstəklən-
məsi, kiçik və orta sahibkarlığa gös-
tərilən hərtərəfli qayğı ötən dövr ər-
zində də yerli istehsalın stimullaşdı-
rılmasına, insanların məşğulluq sə-
viyyəsinin artırılmasına və əhali gə-
lirlərinə öz təsirini göstərib. Yerli is-
tehsal sahələrinin inkişafının nəticə-
sidir ki, bu gün muxtar respublikada
istehsal olunan sənaye məhsulunda
özəl bölmənin payı 94,3 faiz təşkil
edir. Bu, ölkənin digər iqtisadi ra-
yonları ilə müqayisədə ən yüksək
göstəricidir. 
    Sahibkarlıq fəaliyyətinin geniş-
ləndirilməsində göstərilən kredit dəs-
təyi mühüm rola malikdir. Belə ki,
2019-cu ilin ilk yarım ili ərzində
muxtar respublikada sahibkarlara
12 milyon 571 min 200 manat kredit
verilib. Həmin vəsaitin 5 milyon 765
min manatı yeni istehsal sahələrinin
yaradılmasına və ya genişləndirilmə-
sinə, 6 milyon 806 min 200 manatı
isə fərdi sahibkarlığın inkişafına sərf
olunub. Nəticədə, bu dövrdə muxtar
respublikada 550 milyon 110 min
700 manat dəyərində sənaye, 133
milyon 451 min 200 manatlıq kənd

təsərrüfatı məhsulu istehsal edilib.
Bütün bunlar isə zəncirvarı bir proses
kimi uzaq perspektivdə özünü göstərir. 
    Əhalinin həyat səviyyəsinin yük-
səlməsini fərdi yaşayış evlərinin
 tikintisində də görmək olar. Belə ki,
2019-cu ilin yanvar-iyun aylarında
muxtar respublikada əhalinin şəxsi
vəsaiti hesabına, ümumilikdə, 236 min
151 kvadratmetr yaşayış sahəsi isti-
fadəyə verilib. 
    Rabitə və informasiya xidmətlə-
rində artım da bu sahədəki yüksəliş-
dən xəbər verir. 2019-cu ilin yanvar -
iyun aylarında muxtar respublikada
informasiya və rabitə xidmətlərinin
dəyəri 2018-ci ilin müvafiq dövrün-
dəki göstəricini 3,9 faiz üstələyərək
26 milyon 797 min manat olub.
Ümumi xidmətlərin 80,7 faizi isə
mobil rabitənin payına düşüb. 
    Əhalinin alıcılıq qabiliyyətinin
davamlı olaraq yüksəlməsi ilə əmtəə
dövriyyəsinin həcmi də genişlənib.
Belə ki, 2019-cu ilin ilk yarım ilində
muxtar respublikanın istehlak baza-
rında əhaliyə 811 milyon 103 min
400 manat dəyərində istehlak malları
satılıb və ödənişli xidmətlər göstərilib.
Satılmış istehlak mallarının 97 faizi
pərakəndə ticarət dövriyyəsinin pa-
yına düşüb. Bir nəfərə düşən pəra-
kəndə ticarət dövriyyəsinə görə Nax-
çıvan Muxtar Respublikasının ölkənin
digər iqtisadi rayonları arasında ilk
yerdə olması bu sahədə diqqətçəkən
göstəricilərdəndir.
    Muxtar respublika sakinlərinin
yaşayış səviyyəsinin yüksəldilməsi,
öz növbəsində, demoqrafik vəziyyətə
müsbət təsir göstərib və əhalinin sayı
bir il öncəyə nisbətdə 3,3 min nəfər
artaraq 1 iyun 2019-cu il tarixə 457,3
min nəfər olub.  
    Göründüyü  kimi,  həyata keçirilən
iqtisadi siyasət, son nəticədə özünü
insanların həyat səviyyəsinin yük-
səlməsində göstərir ki, bu da yeni
inkişafa aparan əsas amillərdən biridir. 

- Əli CABBAROV

    Davamlı sosial-iqtisadi inkişafın əsas məqsədlərindən biri həyat sə-
viyyəsinin yüksəldilməsidir. Bu mənada, muxtar respublikamızda iqtisadi
inkişafın artan tempi əhali gəlirlərinə də öz təsirini göstərməkdə,
insanların həyat səviyyəsinin yüksəlməsi üçün əsas amil rolunu oyna-
maqdadır. Sahibkarlıq fəaliyyətinin dəstəklənməsi, yeni iş yerlərinin ya-
radılması və səmərəli məşğulluğun təmin olunması sahəsində aparılan
dövlət siyasəti də bu məqsədə xidmət edir.

Əhalinin həyat səviyyəsi yüksəlir

Azərbaycan Respublikasının Prezidenti İlham Əliyev iyulun

24-də Beynəlxalq Astronavtika Federasiyasının prezidenti,

Fransa Kosmik Agentliyinin rəhbəri Jan-İv Lö Qalı qəbul edib.

Görüşdə Azərbaycanda kosmik sənayenin inkişafında əldə

edilən uğurlar qeyd olunub, yüksək texnologiyaların, o cümlədən

kosmik sənayenin ölkəmizdə prioritet sahələrdən biri olduğu

bildirilib, Azərbaycanın artıq üçüncü süni peykinin orbitə bu-

raxılması mühüm hadisə kimi dəyərləndirilib və ölkəmizin

dünya kosmik ailəsinin üzvü olmasının əhəmiyyəti vurğulanıb.

Söhbət zamanı Azərbaycanla Fransa arasında əlaqələrin

müxtəlif istiqamətlərdə, o cümlədən kosmik sənaye sahəsində

uğurla inkişaf etdiyi bildirilib, eyni zamanda ölkəmizin Beynəl -

xalq Astronavtika Federasiyası ilə də əməkdaşlığının genişlən-

dirilməsindən məmnunluq ifadə olunub.

Görüşdə əməkdaşlığımızın perspektivləri ətrafında fikir

 mübadiləsi aparılıb.

Rəsmi xronika

    Naxçıvan Muxtar Respublikası
Ali Məclisi Sədrinin 2018-ci il
9 aprel tarixli Sərəncamı ilə təsdiq
olunan “Naxçıvan Muxtar Res-
publikasında xalça sənətinin qo-
runmasına və inkişaf etdirilməsinə
dair 2018-2022-ci illər üçün Dövlət
Proqramı” bu sahədə görülən işləri
daha da sürətləndirib, xalçaçılıq
ənənələrinin daha dərindən öyrə-
nilməsi, araşdırılması və təbliği
üçün geniş imkanlar açıb. 
    Dövlət proqramında milli xal-
çaçılıq ənənələrinin qorunması və
inkişaf etdirilməsi, ixrac poten-

sialının artırılması və əhalinin
məşğulluğunun təmin edilməsi
yeni vəzifələr kimi müəyyənləş-
dirilib. 2019-cu ilin birinci yarım
ilində bu istiqamətdə bir sıra təş-
kilati işlər görülüb, “Naxçıvan
Biznes Mərkəzi” Məhdud Məsu-
liyyətli Cəmiyyətinin xalq yara-
dıcılığı emalatxanasında və “Buz-
xana” tarix-memarlıq abidəsində
yerləşən xalçaçılıq emalatxana-
sında milli ornamentlər əsasında,
müasir bədii-estetik zövqü oxşayan
müxtəlif ölçülərdə 18 xalça toxu-
nub və dəyəri 3 min 104 manat
olan 18 xalçanın satışı həyata ke-
çirilib. Əmək bazarının tələbinə
uyğun milli və xalq tətbiqi sənəti
növləri üzrə “Naxçıvan Biznes
Mərkəzi” MMC-nin xalq yaradıcı -
lığı emalatxanasında mütəmadi
olaraq müdavimlər qəbul edilib,
həmçinin bu məqsədlə peşə kurs-
larının keçirilməsinə dair tədris
planı hazırlanıb. Ötən dövr ərzində
emalatxanada 2 müdavim və Nax-
çıvan Dövlət Universitetinin 15
tələbəsi xalçaçılıq kursu keçib,
bədii və texniki iş üsullarını
 öyrənib. 
    Xalçaçılıq sahəsi üzrə sənətkar-
ların bədii və texniki iş üsullarının
öyrənilməsi və təbliği məqsədilə
“Mənim ikinci peşəm layihəsi” adı
altında 25 gəncin emalatxanaya
ekskursiyası təşkil olunub.
    Muxtar respublikada xalq ya-
radıcılığı sahələrinin inkişafı, kənd

əhalisinin bu sənətə olan marağının
artırılması məqsədilə “Ənənəni qo-
ruyaq, evdə xalça toxuyaq” sosial
layihəsi çərçivəsində 5 xalçaçı qa-
dınla müqavilə bağlanıb, milli çeş-
nilər əsasında evlərdə xalça to-
xunması məqsədilə onlar material
və avadanlıqlarla təmin olunublar.
Bu, məşğulluğu təmin etməklə ya-
naşı, həm də xalçaçılıq sənətinin
yaşadılması istiqamətində atılan
mühüm addımlardandır.
    Xalçaçılıq sənətini inkişaf et-
dirmək məqsədilə “Azərxalça”
Açıq Səhmdar Cəmiyyətinin xalça

istehsalı emalat-
xanasının tikin-
tisi yekunlaşdı-
rılıb, müəssisə
zəruri xammal
və ləvazimatlar-
la – müxtəlif -
rəng li yun iplərlə,
həvə, qayçı, bı-
çaq və digər alət-

lərlə təchiz edilib,
50 nəfər xalçaçı
işlə təmin olunub.
2019-cu ilin ötən
dövründə “Azər-
xalça” Açıq Səhm-
dar Cəmiyyətinin
Naxçıvan filialın-
da xalçaçı sənət-
karlar tərəfindən
150 kvad  ratmetrdən çox xalça toxunub. 
    Bundan əlavə, əllə toxunmuş
xalçaların reyestr sistemi yaradılıb,
494 xalça haqqında məlumatlar
reyestrə daxil edilib. Naxçıvan
xalçalarının dünya bazarında sa-
tışının həyata keçirilməsi üçün,
ilk növbədə, onun təbliği və təq-
dimatı vacib şərtlərdəndir. Ötən
dövr ərzində İran İslam Respubli-
kasının Məşhəd və Maku şəhərlə-
rində keçirilən beynəlxalq sərgi-
lərdə muxtar respublika sənətkar-
larının 55 adda əl işinin sərgi-
satışı həyata keçirilib. Mərkəzin
biznesmerkez.info.az saytında mux-
tar respublikada xalçatoxuma üzrə
fəaliyyət göstərən sənətkarların əl
işləri yerləşdirilib. Beləliklə, həm
ölkə daxilində, həm də xaricdə
satılacaq xalçalar iqtisadiyyata töh-
fə verməklə yanaşı, muxtar res-
publikada özəl sektorun inkişafına
da əlavə stimul yaradacaqdır.
    Xalçatoxuma sahələrini xam-
malla təchiz etmək və ixtisaslı
kadrların hazırlanması, əllə xalça -
toxuma sahəsində peşə təhsilinin

dəstəklənməsi istiqamətində işlər
davam etdirilib. Naxçıvan Muxtar
Respublikası Ədliyyə Nazirliyinin
Penitensiar Xidmətinin Qarışıq
Rejimli  Cəzaçəkmə Müəssisəsində
məhkum qadınlardan ibarət xalçaçı
kursu təşkil olunub. Naxçıvan
Muxtar Respublikası Təhsil Na-
zirliyinin tabeliyində olan peşə
məktəblərində xalçaçı kursunun
fəaliyyət göstərməsi üçün müra-
ciətlərin qeydiyyatı aparılıb və
2019-cu ilin II yarım ilində kursun
açılması nəzərdə tutulub.
    Qeyd edək ki, ötən dövrdə Nax-
çıvan xalçaçılıq məktəbinin elmi
cəhətdən və sistemli şəkildə araş-
dırılması, yeni elmi nəşrlərin hazır -
lanması məqsədilə AMEA Naxçı-
van Bölməsində aparılan tədqiqat
işləri ilə əlaqədar bir monoqrafiya
nəşr olunub, üç elmi məqalə isə
çapa təqdim edilib. Xalçaçılıq sa-
həsində unudulmaqda olan ənənə-
lərin bərpası, Naxçıvan xalçaçılıq
məktəbinə aid yeni nəşrlərin tədris
planına salınaraq tədrisin təkmil-
ləşdirilməsi istiqamətində Naxçıvan

Dövlət Universitetinin Təsviri in-
cəsənət müəllimliyi və Rəngkarlıq
ixtisaslarında “Naxçıvan xalçaçılıq
tarixi”, “Naxçıvan xalçaçılıq mək-
təbi” və “Naxçıvanda xalçaçılığın
inkişafı” ilə bağlı mövzular seçi-
lərək tədqiqat obyekti kimi müəy-
yənləşdirilib. 
    Naxçıvan Dövlət Universitetində
və Naxçıvan Müəllimlər İnstitu-
tunda 2018-2019-cu tədris ilinin
II yarısından etibarən Memarlıq
ixtisasında xalçaçılıqda memarlıq
ornamentləri fənni seçmə fənn kimi
tədris olunub, Təsviri incəsənət
müəllimliyi ixtisası tələbələrinə
mütəmadi olaraq kompozisiya dərs-
lərində xalça sənəti, onların çeşid-
ləri, növləri və bölgələrə məxsus-
luğu ilə bağlı mühazirələr oxunub.
Xalça ornamentini öyrənən tələ-
bələr Azərbaycan xalça məktəbinin
ənənələrinə uyğun dekorativ-tətbiqi
sənət nümunələri üzrə təşkil olunan
sərgilərdə iştirak ediblər. 

Naxçıvan Muxtar Respublikası 
İqtisadiyyat Nazirliyinin 

mətbuat xidməti

Dövlət proqramı uğurla icra olunur
    Xalqımızın məişətində özünəməxsus yer tutan və qədim ənənələrə
malik olan xalçaçılıq sənəti bu gün də muxtar respublikada
yaşadılır. 

    Uzun əsrlərboyu bu yerdə mü-
haribələr, qanlı qırğınlar olsa da,
yurdumuz qısa zaman ərzində qəd-
dini dikəldə bilib, abadlaşıb, yenidən
güllük-gülüstana çevrilib. Müqəddəs
Nuh məkanının dəyəri düşmənlə-
rimizə də əyan olub. Bu səbəbdəndir
ki, yüzillərboyu bu torpaqlara sa-
hiblənməyə çalışıblar, ancaq acı
məğlubiyyətdən başqa heç nə əldə
edə bilməyiblər. Doğma yurdumuz
torpağımıza göz dikənlərə qeyrət-
dən, Vətən sevgisindən, torpaq
təəssübkeşliyindən ucaldılmış bir
sədd olub. Çünki bu yurdun hər
daşı sevgidən, Vətən məhəbbətin-
dən, palçığı şəhid qanından yoğu-
rulub. Odur ki, yurdumuzun tari-
xinin hər səhifəsində min bir sal-
namə var. Bu salnamələr bir yerə
toplananda isə qədim diyar haq-
qında ümumi bir fikir formalaşır:
bura NƏQŞİCAHANDIR!  

Muxtariyyət böyük tarixi 
nailiyyətdir

Hər bir xalq öz müstəqillik
arzusunu, istiqlal duyğu-

sunu həmişə ürəyində yaşadıb və
nə vaxtsa onun reallığa çevrilməsi
üçün əlverişli məqam gözləyir. Azər-
baycanda belə bir məqam 1918-ci
ildə yarandı. Şərqdə ilk demokratik
respublika olan Azərbaycan Xalq
Cümhuriyyətinin yarandığı illərdə
mənfur, məkrli qonşumuzun ərazi
iddiaları ilə üz-üzə gələn naxçıvan-
lılar öz qəhrəmanlıq salnaməsində
daha bir səhifə açdılar. Həmin vaxt-
lar Azərbaycan Xalq Cümhuriyyəti
düşdüyü çətin vəziyyətlə əlaqədar
olaraq Naxçıvana lazımi köməyi
göstərə bilmirdi. Xalq Cümhuriyyəti
hökumətinin başçısı Nəsib bəy Yu-
sifbəyli parlamentdəki çıxışında
naxçıvanlıların qəhrəmanlığı haq-
qında deyirdi: “İgid naxçıvanlılar,
şərurlular bütün çətinliklərə özləri
qalib gəldilər, onlar həyatlarını, ai-
lələrinin şərəfini, var-dövlətlərini
riskə qoyaraq doğma torpağa, Və-
tənə qovuşmaq üçün ayağa qalxıb
azad oldular və bununla da höku-
mətin işini asanlaşdırdılar”. 
    Tarixi mənbələrdən də aydın olur
ki, Naxçıvana muxtariyyət statusu
1921-ci ildə verilsə də, Naxçıvan
Muxtar Respublikasının yaradılma-
sına qədər üç il vaxt lazım oldu.
Hətta 1923-cü ildə Naxçıvanın mux-
tar respublika statusu azaldılaraq
muxtar diyara çevrildi. Lakin muxtar
diyar dövrü uzun sürmədi. 1923-cü
ilin dekabrında Naxçıvan diyarı
Naxçıvan Respublikasına çevrildi.
1924-cü il fevralın 9-da Azərbaycan
MİK-in Rəyasət Heyəti Naxçıvan
diyarının Naxçıvan MSSR-ə çev-
rilməsi haqqında dekret qəbul etdi.
Ümummilli lider Heydər Əliyev
deyirdi: “Naxçıvan Muxtar Res-
publikasının yaradılması Azərbay-
can xalqının olduqca mürəkkəb
bir siyasi şəraitdə əldə etdiyi böyük
tarixi nailiyyətdir”.  

Naxçıvanın çətinliklər, 
məhrumiyyətlər və işğal 

təhlükəsi dövrü

azərbaycanın ayrılmaz tərkib
hissəsi olan Naxçıvan tor-

pağı tarixboyu çox çətin yollardan
keçib. Belə çətin sınaqlardan biri
də ötən əsrin 80-ci illərinin sonu,
90-cı illərinin əvvəllərində yaşandı.
Bir tərəfdən blokada, bir tərəfdən
də mənfur qonşumuz ermənilərin
ardı-arası kəsilməyən hücumları
Naxçıvanda çox təhlükəli, daha də-
qiq desək, qorxunc bir vəziyyət ya-
ratmışdı. Həmin çətin günlərdə belə,
müstəqillik arzusundan əl çəkməyən
və “Zaman yetişib artıq müstəqil,

azad olmaq vaxtı çatıb”, – deyən
20 mindən çox sakin Naxçıvan şə-
hərində muxtariyyət parlamentinin
qarşısında muxtar respublika Ali
Sovetinin toplanmasını tələb edirdi.
Fövqəladə sessiya 19 yanvar 1990-cı
il axşam saatlarında muxtariyyətin
Konstitusiyasının 81-ci maddəsinə

əsaslanaraq SSRİ-nin tərkibindən
ayrılmaq qərarı verdi. Naxçıvan-
dan – kiçik bir bölgədən gələn bu
qərar sovetlərin əcəl zəngi oldu.
Bu, həm də o vaxt idi ki, hər yerdən
ümidi üzülən yerli əhali günün ço-
xunu çörək növbələrində keçirirdi.
    Ulu Tanrı bu diyarın sakinlərinə
dözüm, qətiyyət, səbir bəxş etdi,
Naxçıvanın və naxçıvanlıların ən
ağır günündə xalqın dahi oğlu Heydər
Əliyevi xilaskar kimi göndərdi.
Dahi rəhbərin Naxçıvanda olması
sakinləri yurd-yuvalarından didərgin
düşməyə qoymadı. Düşmənin atdığı
“qradlar”, “alazanlar” torpağımıza
yağış kimi yağsa da, doğma yur-
dunu, ev-eşiyini heç kim tərk etmədi.
Ulu öndərimiz Heydər Əliyevin ət-
rafında birləşən əhalinin sıx birliyi,
Vətən təəssübkeşliyi, torpağa bağlı -
lığı yurdumuzu qorudu. Bu, xalqı-
mızın dəyanəti, vətənsevərliyi, yurd
sevgisinin nəticəsi idi.  
    Dahi rəhbərin Naxçıvana gəlişi
ilə qədim diyarda həm də möhtəşəm
dəyişikliklərin, sözün həqiqi məna-
sında, intibahın əsası qoyuldu.  Bu-
günkü növrağın təməli məhz o gün
atıldı. Məmləkətimizin bu kiçik şə-
hərində yeni, azad, müstəqil Azər-
baycan dövlətinin bünövrəsi qoyul-
du. Onun baş memarı isə görkəmli
dövlət xadimi Heydər Əliyev idi. 

Naxçıvan bu gün:
inkişafın lokomotivi – sabitlik

Zaman keçdi... İnsanlara doğ-
ru yol göstərildi. Cinayət

hadisələrini doğuran səbəblər aradan
qaldırıldı. Əhalinin məşğulluğu tə-
min edildi. Hər kəs gücü çatdığı,
bacardığı işin, peşənin dalınca getdi.
Digər sahələrdə olduğu kimi, cina-
yətkarlığa qarşı mübarizədə tətbiq
olunan Naxçıvan modeli, yəni
 cinayət baş verəndən sonra yox,
cinayət baş verməzdən əvvəl həyata
keçirilən tədbirlər öz bəhrəsini verdi. 
    Bir vaxtlar səksəkəli günlərini
yaşayan Naxçıvan indi təhlükəsiz,
nizam-intizamlı, cinayətsiz regiona
çevrilib. Bu gün Naxçıvan torpa-
ğında atalar demişkən: “Başına qızıl
al, gəz” sabitliyi hökm sürür. Muxtar
respublikanın sərhədləri düşməndən
necə qorunursa, hüquq-mühafizə
orqanları da müstəqil dövlətimizin
qanunlarının keşiyində o cür ayıq-
sayıq dayanır. Dahi Nizaminin
“Xəmsə”sindəki mütəfəkkirin arzu -
ladığı qıfılsız evləri, gözətçisiz sa-

hələri olan sakitguşəli məmləkət
bu gün Naxçıvan diyarının timsa-
lında görünür. Sadə bir misal çək-
məklə bunu bir cümlə ilə izah edək:
bu gün binalardakı mənzillərin heç
birində dəmir barmaqlıqlara rast
gəlinmir. Bu, çox sadə görünsə də,
əslində, onun arxasında böyük bir
səbəb – sabitlik dayanır. 
    Reallıq budur ki, bu gün muxtar
respublikada dayanıqlı ictimai-siyasi
sabitlik hökm sürür, sosial-iqtisadi
inkişaf günbəgün sürətlənir. Hərtə-
rəfli biliyə malik gənc nəslin yetiş-
dirilməsinə, onların asudə vaxtlarının
səmərəli təşkilinə hər cür şərait  ya-

radılıb. Müasir məktəblər, gənclik
mərkəzləri, idman zalları, idman
kompleksləri istifadəyə verilib.
Gənc lər dövlət qayğısı ilə həyatı-
mızın bütün sahələrində quruculuq
prosesinə, dövlət, qanunverici və
icraedici orqanlarda rəhbər vəzifələrə
cəlb olunublar. Bugünkü gəncliyi-
mizin sorağı ölkəmizin və dünyanın
təhsil ocaqlarından gəlir. Vaxtilə
küçələrdə gəzən gənclər, yetənə ye-
tən, yetməyənə bir daş atan yetkinlik
yaşına çatmayan uşaqlar, yeni -
yetmələr indi 500-700 bal toplayan
məzunlar olub.  

Sürətli inkişaf bütün sahələri 
əhatə edib

Bu gün bölgələrimizə yolu-
muz düşəndə ilk diqqəti çə-

kən binalar ali təhsil ocaqlarının
binalarından heç də seçilməyən
məktəblər olur. Geniş, işıqlı, elektron
lövhəli sinif otaqları, laboratoriyalar,
fənn kabinələri, kompüter sinifləri,
müasir idman zalları olan bu mək-
təblər şagirdlərin ixtiyarına verilib,
onların elm, bilik dünyasına aparan
yolları sonuna qədər açılıb. Bu yol-
ları ömür yolu seçənlərin sayı ilbəil
artır. Yaşlı nəslin nümayəndəsi,
Şərur rayon sakini Firudin Cava-
dovun dedikləri: – Sovet dönəmində
kəndimizdəki məktəbdə oxuyurdum
və digər ölkələr haqda kifayət qədər
təsəvvürüm olmadığından elə bi-
lirdim ki, təhsil aldığım məktəbin
binası elə belə də olmalıdır. Çünki
həmin dövrdə muxtar respublika-
mızın bütün bölgələrində məktəb-
lərin hamısı bu cür idi. Ancaq indi
vəziyyət başqadır. Bu gün, demək
olar ki, bütün kəndlərimizdə müasir
məktəb binaları var. Bu, bir sakin
kimi məni çox sevindirir.  
    İqtisadi potensialımızın daha da
yüksəlməsi, dayanıqlı və sabit iqti-
sadi sistemin formalaşması bugünkü
davamlı inkişafı təmin edib. Bu
gün muxtar respublikada 383 növdə
məhsul istehsal olunur. Bu məh-
sulların 126-sı ərzaq, 257-si qeyri-
ərzaq məhsullarıdır. 108-i ərzaq,
242-si qeyri-ərzaq olmaqla, 350
növdə məhsula olan tələbatın
 tamamilə yerli imkanlar hesabına
ödənilməsi təmin edilib. 
    Azərbaycan Respublikası Pre-
zidentinin ilk sədri olduğu “Caspian
European Club”un 2018-ci ildə
ölkə mizin 10 iqtisadi regionu üzrə
hazırladığı illik investisiya reytin-

qində Naxçıvan Muxtar Respubli-
kasının 18 parametr üzrə ən yüksək
bal toplayaraq ikinci dəfə lider ol-
ması da Naxçıvanın ötən illər ər-
zində əldə etdiyi uğurların məntiqi
nəticəsidir. 

İnsan amili daim ön plandadır

İnsan sağlamlığı bəşər övladı-
nın ən ali arzularından biridir.

Bu haqda söhbət gedəndə yada ilk
olaraq xəstəxanalar düşür. Son il-
lərdə muxtar respublikada istifadəyə
verilən xəstəxana binaları, onların
təcrübəli kadrlarla, ən müasir tex-
nologiyalarla təmin edilməsi  döv-

lətimizin insan amilinə diqqətindən
və qayğısından xəbər verir. Dün-
yanın inkişaf etmiş ölkələrinin xəs-
təxanalarında tətbiq edilən texno-
logiyalara indi muxtar respublika-
mızın hər bir səhiyyə ocağında rast
gəlmək mümkündür. Əvvəllər mux-
tar respublikamızdan kənarda şəfa
axtaran sakinlər indi  sağlamlıq-
larını öz həkimlərimizə etibar edir-
lər. Nəticə isə göz qabağındadır:
xaricə müalicə üçün üz tutanların
sayı ilbəil azalır. Profilaktika,
müayinə, diaqnoz və müalicənin
düzgün təşkili, peşəkar  yerli tibbi
kadrların işə əsl vətəndaş həssaslığı
ilə yanaşması bu azalmanın əsas
səbəblərindəndir.

  İndi təkcə Naxçıvan şəhərinin
yox, bütün rayon və kəndlərin  şüşə
kimi hamar yolları, müasir inzibati
binaları, abad məhəllələri, yaşayış
massivləri, bərpadan sonra yeni
görü nüş alan tarixi abidələri, yaşıl
libasa, gül-çiçəyə bürünən park və
xiyabanları var. Bütün bu gözəlliklər
qədim Nuh yurdunu qonaqlar üçün
daha da cəlbedici, muxtar respublika
sakinləri üçün isə asayişli və yaşa-
nılacaq yer edir. Bir vaxtlar yolu-
rizi olmayan dağ kəndlərinə geniş
abad yollar salınıb, dünən qonşu
kəndlə əlaqəsi olmayan, dağ, sərhəd
kəndləri indi dünyanın istənilən
yeri ilə rabitə əlaqəsi yaradır. Nax-
çıvana hərbi xidmətə gələn övladının
andiçmə mərasimində iştirak edən
Ağcabədi rayon sakini Firəngiz Hə-
sənovanın dediklərindən: – Bu qə-
dim diyara ilk dəfə idi, gəlirdim.
Culfa gömrük məntəqəsindən keçib
Naxçıvan torpağına qədəm qoyan-
dan, ilk baxışda sabitlik, əmin-
amanlıq, güclü nizam-intizam diq-
qətimi çəkdi. Rahat, müasir yollarda
şütüyən maşında ətrafın gözəl mən-
zərəsini seyr edə-edə Naxçıvan şə-
hərinə çatdıq. Hara, hansı səmtə
baxdımsa, səliqə-sahman, təmizlik
gördüm. Naxçıvan şəhərinin geniş
mənzərəli küçələri insanı valeh edir-
di...  Gənc əsgərlərin andiçmə mə-

rasimindən sonra “açıq qapı” gü-
nündə iştirak etdik, hərbi hissədə
yaradılan şəraitlə tanış olduq, ərzaq
və geyim nümunələri sərgisinə bax-
dıq, xidməti, inzibati binalara, əsgər
yataqxanalarına baş çəkdik, əsgər
yeməkxanası ilə tanış olduq. Hər
biri çox gözəl idi. Özümü 30 ilə
yaxındır, blokadada yaşayan bir
yurdda yox, sanki Avropanın mər-
kəzində hiss etdim. Burada yaşa-
mağa nə var ki? Sədərəkdən tutmuş
ta Ordubada qədər abadlıq, gözəllik.
Naxçıvandan gözəl hisslərlə, əsgər
balamı Vətənin bu qədim, mərd
guşəsinə əmanət edib arxayın ay-
rılıram. Çünki burada olduğum üç
gün ərzində gördüm ki, alınmaz
qala əmin əllərdədir, mərd əllər-
dədir. Vətənsevər rəhbərin, nizam-
intizamlı insanların əlindədir. Bu-
rada xalq birliyini, Vətənə, millətə
bağlılıq gördüm.  
    Firəngiz Həsənovanın fikirlərinə
şərik olduqlarını vurğulayan Azər-
baycanın digər bölgələrindən gələn
valideynlərdən Bərdə rayonundan
Fərhad Əliyev, Gəncə şəhərindən
Səidə Məmmədova qeyd etdilər ki,
tarixboyu qəhrəman bir diyar kimi
tanınan Naxçıvan bu gün də zəfər
tarixini yazmaqdadır. Ötən il qaza-
nılan Günnüt zəfəri dünyaya səs
salıb. Bu, Əlahiddə Ümumqoşun
Ordunun gücünün, qüdrətinin gös-
təricisidir. Övladlarımızın belə bir
qüdrətli orduda xidmət keçmələri
hər birimizə fəxarət bəxş edir.    

Bütün məsələlərin öz həllini 
tapdığı füsunkar diyar

Naxçıvan Muxtar Respubli-
kası Ali Məclisi Sədrinin

diqqət və qayğısının bəhrəsi olaraq
bu gün bütün yaşayış məntəqələrinə
fasiləsiz elektrik enerjisi, mavi  ya-
nacaq verilir, yollar abadlaşdırılır,
ucqar dağ kəndlərində belə, şəhər-
dəki möhtəşəm binalardan heç də
seçilməyən obyektlər inşa olunur.
Yanacaq olmaması səbəbindən payız
aylarında  balta səsləri gələn bağlar
yenidən dirçəldilir, əkin sahələrində
ən müasir texnikaların səsləri eşidilir.
İnsanlar indi vaxtını ərzaq, neft
növbələrinə yox, Naxçıvanın daha
da inkişafına, abadlaşıb, gözəlləş-
məyinə sərf edirlər. Hər kəs məh-
suldar fəaliyyəti ilə ümumi işə öz
töhfəsini verməyə çalışır.
    Əhalinin məşğulluq problemlə-
rinin həlli istiqamətində görülən
işlər, mütəmadi olaraq keçirilən
əmək yarmarkaları bu məsələdə
uğurlu nəticələrin əldə edilməsinə
yol açıb. Yaradılan yeni emal və
istehsal müəssisələri, mövcud is-
tehsal sahələrinin fəaliyyətinin bər-
pa edilməsi, sahibkarlığın inkişafına
dövlət dəstəyi məşğulluq problem-
lərinin həllində mühüm rol oynayıb.
Bu yurdun, bərəkətli torpağın öv-
ladları bolluq həvəsi ilə çalışır,
muxtar respublika iqtisadiyyatının
yüksəlişinə töhfələr verir, halal
zəhmətləri ilə özlərinin firavan hə-
yatlarını, xoş güzəranlarını təmin
edirlər. Nə gözəl ki, keçmişlə bu
günün müqayisəsi sevindiricidir,
qürurvericidir. 
    Təbiidir ki, şahidi olduğumuz
bütün xoş mənzərələr öz-özlüyündə
yaranmayıb. 1995-ci ildən başlanan
yeni inkişaf dövrünü qədirbilən
naxçıvanlılar böyük minnətdarlıq
hissi ilə gözlər önünə gətirirlər.
Çünki məhz həmin tarixdən etiba-
rən Naxçıvan öz inkişafının yeni
mərhələsinə qədəm qoyub, burada
böyük quruculuq proqramları
 gerçəkləşdirilib.  

Naxçıvan Muxtar Respublikası – 95

NaxçıvaN: tarixi sınaqlar, 
müasir inkişaf, yüksək rifah və sabitlik

    Naxçıvan torpağını qarış-qarış dolaşdıqca, tarixin toz basmış səhi-
fələrini vərəqlədikcə, məğlubedilməzliyi, qəhrəmanlığı, torpaq sevgisi,
vətənsevərliyi ilə özünü təsdiq edən Oğuz türkünün şanlı tarixini
görürük. Hər daşında ox nişanı olan bu torpağın özü qədər ulu və
qədim olan, doğma və əzəmətli səslənən “Naxçıvan” sözü hər bir azər-
baycanlı üçün əzizdir. Çünki  Naxçıvan  tarixboyu türk-islam aləminin
alınmaz qalası, Azərbaycan dövlətçiliyinin əməl və yaddaş mərkəzi
olub və  bu şanlı missiya bu gün də davam etməkdədir. 

    Vətənini sevən bir vətəndaş üçün elinə-obasına, igidlərinə tərif
 deyilməsi, yurdunun bu qədər inkişaf etməsi, gözəlliklər məkanına
çevrilməsi ən böyük xoşbəxtlikdir. İnsan çörəyi, suyu ilə böyüdüyü eli
sevir, hər kəs Vətəninə xidmət etməyə çalışır. Bütün bu xidmətləri,
Naxçıvanda əldə edilən uğurları bir yazıya sığdırmaq mümkün deyil.
Çünki Naxçıvanın inkişafı, yüksəlişi böyük bir tarix və qəhrəmanlıq
dastanıdır.  

- Ramiyyə ƏKBƏROVA
Bu yazı “Muxtariyyətin quruculuq, inkişaf və sabitlik dövrü”

mövzusunda yaradıcılıq müsabiqəsinə təqdim etmək üçündür.

    XIX əsrin sonu və XX əsrin əvvəllərində
Azərbaycan ziyalıları ana dilində qəzet və ya
jurnallar çıxarmaq üçün dəfələrlə hökumət
dairələrinə müraciət etdilər. Lakin çar hö-
kuməti Azərbaycanda maariflənmə kimi mət-
buatın da inkişafına mane olur, buna imkan
vermirdi. Ona görə də Azərbaycan əhalisi
Yaxın Şərq ölkələrində çıxan mətbuat or-
qanlarını mütaliə edirdi. Lakin çar hökuməti
müsəlman vətəndaşların yad təsirlərə düş-
məsinə də göz yuma bilməzdi, buna görə də
bu sahədə bəzi güzəştlərə getmək məcburiy-
yətində qaldı. 
    Belə bir dözülməz şəraitdə çarizmin irəli
sürdüyü maneələri aşmaq cəhdi XX əsrin ilk
illərində fədakar maarifçi Məhəmməd ağa Şah-
taxtlıya nəsib oldu. O, 1902-ci il aprelin 2-də
Rusiyanın Mətbuat işləri üzrə baş idarəsinə
xahişnamə ilə müraciət etdi. Çətinliklərlə də
olsa, qəzetin Tiflisdə nəşrinə icazə ala bildi.
Böyük maarif fədaisi burada “Məhəmməd ağa
Şahtaxtinski mətbəəsi” adlı bir mətbəə yaratdı.
Beləcə, əsrin əvvəllərində xalqın milli-mənəvi
inkişafı uğrunda hərəkat daha da genişlənmiş
oldu. Böyük ədib yazırdı: “Güman edirəm ki,
bütün müsəlman ziyalıları, həmçinin, ümumiy-
yətlə, zəhmətkeş, tərəqqiyə can atan kiçik xal-
qımızın inkişafının insanpərvər dostları məni
müdafiə edəcək və bu işin mədəni əhəmiyyətini
layiqincə anlaya biləcəklər”.
    1903-cü il martın 30-da xalqımızın mədə-
niyyəti tarixində, mətbuatımızın tarixində əla-
mətdar bir hadisə baş verdi: həmin gün ziyalı-
larımızın çoxdan bəri həsrətlə gözlədikləri əsrin
ilk milli mətbuat nümunəsi meydana çıxdı.
“Şərqi-Rus” qəzetinin ilk nömrəsinin işıq üzü
görməsi xəbəri geniş əks-səda verdi.
    Böyük satirik şairimiz Sabirin “Dindirir əsr
bizi dinməyiriz, atılan toplara diksinməyiriz”
dediyi bir dövrdə – çarizmin istismarı, cəhalət
və xurafatın tüğyan etdiyi şəraitdə “Şərqi-Rus”
qəzeti dövrün mütərəqqi ziyalılarını öz ətrafına
toplayaraq zülm altında əzilən xalqın xoşbəxt
həyat arzularının tərcümanına çevrildi. Bu orqan
XX əsr anadilli mətbuatın, milli-mədəni birliyin
ilk qaranquşu oldu. “Şərqi-Rus” 1905-ci il yan-
varın 15-dək nəşr edilib. Məhəmməd ağa Şah-
taxtlı Peterburqa getməsi ilə əlaqədar 1904-cü
ilin 23 noyabrından Cəlil Məmmədquluzadəni
öz yerinə müvəqqəti redaktor təyin edib,
 görkəmli ədibimiz qəzet bağlanana qədər bu
vəzifədə çalışıb.
    Cəlil Məmmədquluzadənin bir jurnalist
kimi yetişməsində “Şərqi-Rus” ilk yaradıcılıq
məktəbi rolunu oynayıb. “Xatiratım”da o, bu
hadisəyə belə qiymət verib: “Möhtərəm ədi-
bimiz Məhəmməd ağa Şahtaxtlı öz qəzetinin
idarəsinə cəlb etməklə məni qəzet dünyasına
daxil etdi”.
    “Şərqi-Rus” qəzetinin iki ildən az bir müddət
çap olunmasına baxmayaraq, bu, Azərbaycan
ictimai fikir və milli mətbuatımızın tarixində
mühüm bir hadisə idi. Böyük naşir “Şərqi-
Rus”un fəaliyyəti ilə XX əsr Azərbaycan milli
mətbuatına yol açdı.  
    O zaman Azərbaycanda mətbuat işində ça-
lışan olmadığı üçün Məhəmməd ağa Şahtaxtlı
əvvəl həftədə üç, sonra həftədə beş gün nəşr
olunan qəzet üçün ədəbi işçi, mürəttib tapa
bilmirdi. Bu iş üçün o daha çox varlığı ilə
bağlı olduğu doğma Naxçıvandakı həmyerli-
lərinin  gücündən istifadə etməyə çalışırdı.
Qəzet öz səhifələrində Naxçıvan hadisələrinə
geniş yer verdiyi kimi, ədəbi mühitə də qayğı
göstərir, nəzm və nəsr yazanları həvəsləndirirdi.
Təsadüfi deyildir ki, yuxarıda da qeyd etdiyimiz
kimi, satira ustası  Cəlil Məmmədquluzadəni
mətbuat dünyasına gətirən yol “Şərqi-Rus”dan
başlayırdı. O, Mirzə  Cəlillə yanaşı, Naxçıvan
ziyalıları ilə də əlaqə saxlayır, məktublaşır,
onları qəzetin redaksiyasına cəlb etmək istə-
yirdi. Görkəmli ədib, xüsusilə o dövrün ta-
nınmış Naxçıvan ziyalılarından Məhəmməd
Tağı Sidqini, Qurbanəli Şərifzadəni qəzetdə
işləməyə, onunla əməkdaşlıq etməyə dəvət
edirdi. 
    M.T.Sidqi əziz dostunun Tiflisə qəzet re-
daksiyasında işləməyə dəvətini ailə vəziyyəti
ilə əlaqədar qəbul etməsə də, Naxçıvanda
qəzetin abunə işlərinə köməklik göstərib, qəzet
üçün sanballı məqalələr yazıb.  
    Pedaqoji fəaliyyətlə yanaşı, jurnalistika fəa-
liyyəti ilə də məşğul olan M.T.Sidqi dövrün
bir sıra mətbuat orqanlarında çıxış etmiş, əsl
mənada, qəzetçi kimi tanınmışdı. Ona görə də
ana dilində “Şərqi-Rus” qəzetinin nəşri xəbəri
böyük maarif xadimini ürəkdən sevindirmişdi.
M.T.Sidqi həmin qəzetin dərcinin milli tərəqqi

yolunda mühüm bir hadisə  olacağını “Şərqi-
Rus”un redaktoruna yazdığı məktubda önəmlə
vurğulayırdı: “Az müddətdən sonra “Şərqi-
Rus” qəzeti millətin gənclərinin qaranlıq ürək-
lərində nur saçacaq və bilik və mərifət çırağı
cəhalət çölündən səadət-xoşbəxtlik  sarayına
aparacaqdır. Sizin adınız da tarixdə əbədi
olaraq həkk olunacaqdır”.
    Görkəmli publisist qeyd edirdi ki, həqiqətən,
bu xoş xəbər bütün elm və mədəniyyət xadim-
lərinə, xüsusilə bu diyara yeni bir ruh və sevinc
bəxş edib. O, bundan sonra Azərbaycan dilində
milli qəzetin nəşrinin millətin alim və ədibləri
ilə avam və cahilləri arasında vasitə olub, “nəş-
ri-maarifə” davam edəcəyinə ümidvar olduğunu
bildirib.
    Maarifçi ədibin qəzetdə nəşr etdirdiyi bir
neçə məqalə, xüsusilə “Qazetə, yaxud qəzet
nədir” məqaləsi  diqqəti  cəlb edir. Xalqın
maarif lənməsi işində mətbuatın mühüm əhə-
miyyət daşıdığını yaxşı başa düşən müəllif
həmin məqqaləsində yazırdı ki,  bütün dünya
qəzetin əhəmiyyətini və mahiyyətini dərk etdiyi
halda, Qafqaz müsəlmanlarının əksəriyyəti hələ
də onu şeytan əməli sayır. 
    Böyük pedaqoq və publisist Məhəmməd
Tağı Sidqinin 49 yaşında qəflətən vəfat etməsi
bütün ziyalıları yasa boğduğu kimi, “Şərqi-
Rus”un əməkdaşlarını da dərindən kədərlən-
dirmişdi. Təsadüfi deyildir ki, qəzetdə Sidqinin
ölümü ilə əlaqədar bir sıra yazılar, vida mə-
qalələri çap olunmuşdu. Bunlar arasında Sid-
qinin “qardaşım” deyə  müraciət etdiyi böyük
satira ustası Cəlil Məmmədquluzadənin qəzetin
30 yanvar 1904-cü il tarixli nömrəsində çap
olunmuş məqaləsi xüsusilə diqqəti cəlb edir.
Müəllif “Getdi cahandan həzrəti Sidqi” ad-
landırdığı bu məqalədə böyük maarif fədaisinin
Ordubadda, eləcə də Naxçıvan şəhərində təh-
silin, yeni tədris üsulunun, “üsuli-cədid” mək-
təblərinin yayılması, xalq arasında qəbul edil-
məsi üçün göstərdiyi fədakarlıqları ürək yanğısı
ilə təsvir edir: “Naxçıvan şəhərində haman
məktəbi həzrəti Sidqi təsis edən zaman belə
qaydalı müsəlman mədrəsəsi nəinki İrəvanda,
bəlkə, Qafqazın böyük müsəlman şəhərlərinin
çoxunda yox idi. Həzrəti Sidqinin getməyinə
etdiyimiz ah-naləmizin əsl səbəbi budur”.
Böyük satira ustası Sidqinin Ordubaddakı
fəaliyyəti üzərində geniş şəkildə dayanır, onun
Naxçıvan ziyalılarının israrlı dəvətini qəbul
etməsindən bəhs edərək yazırdı: “Allah şahiddir
ki, Sidqinin vətənimizə varid olmaqlığı şəhərimizin
mədəniyyət və maarif tarixi üçün bir mühüm
fəqərə oldu”. Cəlil Məmmədquluzadə yazır ki,
mərhum nəşri-maarif və insaniyyət aləminə mə-
həbbət yolunda çalışırdı. Maarifin inkişafı ba-
xımından M.T.Sidqinin dövrü ilə on il əvvəl
arasında yer ilə göy qədər fərq var idi.
    Qeyd etmək lazımdır ki, o zaman Ordubadda
yaşamış tarixi romanlar ustası Məmməd Səid
Ordubadi də qiymətli dostunun, əqidə yolda-
şının vəfatından çox kədərlənmişdi. “Şərqi-
Rus”da nəşr etdirdiyi bir şeirdə qüdrətli ədib
Sidqi ilə dostluğunu dilə gətirirdi. Sidqinin
yaxın dostlarından Əsəd ağa Kəngərlinin də
bu  barədə qəzetdə məqaləsi çap olunmuşdu.
“Sidqi mərhumun tərcümeyi-halı” başlığı ilə
çap olunan həmin məqalədə müxbir dəfn mə-
rasiminin ümumxalq matəminə çevrildiyini
yazırdı.
    “Şərqi-Rus”un ədəbiyyat aləminə təqdim
etdiyi istedadlı gənclərdən biri də görkəmli
yazıçı M.S.Ordubadi olmuşdur. Şair Hacağa
Fəqir Ordubadinin ailəsində böyümüş Məmməd
Səid uşaqlıqdan poeziya həvəskarı idi. M.T.Sid-
qinin yetirməsi olan Məmməd Səidin təbrik
mövzusunda ilk mətbu şeiri də “Şərqi-Rus”da

işıq üzü görmüşdü.  Qeyd etmək lazımdır ki,
ədibin “Şərqi-Rus” qəzeti ilə əməkdaşlığı onun
yaradıcılığına müsbət təsir göstərmişdi. Həmin
illərdə o, mütaliəyə böyük həvəs göstərir,
özünün yazdığı kimi, şeirə və yazıçılığa marağı
gündən-günə artırdı. 1904-cü ildə “Qəflət”
əsərini yazıb başa çatdıran Məmməd Səid onu
qəzetdə çap etdirir. Sonra həmin şeiri geniş-
ləndirib poemaya çevirir. Bu əsər 1906-cı ildə
“Qəflət” adı ilə Məhəmməd ağa Şahtaxtlının
Cəlil Məmmədquluzadəyə satdığı “Qeyrət”
nəşriyyatında işıq üzü görür.
    Naxçıvanın tanınmış ziyalılarından Əyyub
ağa Kəngərlinski də “Şərqi-Rus” qəzeti ilə
əməkdaşlıq edirdi. “Səbur” təxəllüsü ilə şeirlər
yazan Ə.Kəngərlinski qəzetə şeiri ilə yanaşı
göndərdiyi təbriknaməsində bildirirdi: “Müd-
dətlərcə intizarını çəkdiyimiz “Şərqi-Rus” qə-
zetəsi, şükr olsun ki, mətbuat aləminə qədəm
qoydu və bu səadətli gündə bizim ana dilimizdə
və milli lisanımızda nəşr olunan ruznaməyə
həsrət olan gözlərimiz onun mütaliəsi ilə işıq-
landı... Ümidvarəm ki, inşəallahi-təala bu
qəzetə illərcə davam edib bizim əfkarımızın
vüsətinə və türk qövmünün maarif və mədə-
niyyətinə və bəlkə ümum müsəlmanların tərəqqi
və tərbiyətinə xeyir vasitəsi və mənfəət rəhnü-
ması olacaqdır”.
    Naxçıvan ədəbi mühitinin görkəmli nü-
mayəndələrindən biri kimi şair-dramaturq Hü-
seyn Cavid də XX əsrin ilk qəzetinin nəşrini
alqışlayanlardan biri olmuşdur. Qəzetin nəşr
olunduğu illərdə o, Tiflisdən uzaqlarda yaşa-
masına baxmayaraq, onun ən fəal oxucula-
rından biri  olub və bu mətbuat orqanında üç
publisistik məqalə ilə çıxış edib. Qəzetin 23
yanvar 1904-cü il tarixli nömrəsində şairin
“Ürmiyədən məktub” adlı bir yazısı çap
olunub. M.T.Sidqinin vəfatı ilə əlaqədar qələmə
alınmış bu yazıda şair ustadı, ona əlifbanı
öyrədən, elm yolunu göstərən, “Gülçin” tə-
xəllüsünü verən əziz müəlliminin vəfatından
dərindən kədərləndiyini qəzet vasitəsilə oxucu -
lara çatdırmağa çalışır.
    Cavid əfəndinin “Naxçıvandan təbsirə”
başlığı altında başqa bir publisistik məqaləsi
qəzetin 27 avqust 1904-cü il tarixli nömrəsində
dərc olunub. Müəllif əvvəlki məqaləsindəki
fikir ləri burada davam etdirir, İslam tarixinə
nəzər salır, gənclərə dil öyrənməyin vacibliyini
tövsiyə edir.
    Görkəmli satirik şair və jurnalist Əliqulu
Qəmküsarın da ilk mətbu əsərləri hələ 1903-cü
ildə “Şərqi-Rus”da işıq üzü görüb. Naxçıvanda
yaşadığı dövrdə o, “Şərqi-Rus” qəzeti ilə sıx
əlaqə saxlayırdı. Yaşadığı bölgədə rast gəldiyi
hadisələri, təsadüf etdiyi problemləri qəzetdə
işıqlandırırdı. Onun “Culfadan” sərlövhəli pub-
lisist yazılarında qəflət yuxusu, cəhalət, möv-
humat, fanatizm qətiyyətlə tənqid olunurdu.
“Şərqi-Rus”un təsirilə qəflət əleyhinə mübarizə
kütləvi və kəskin xarakter almış, qələm əhlinin
mənəvi borcuna çevrilmişdi. Ə.Qəmküsarın
“Culfadan” adlı silsilə publisistik məqalələrinin
birində epiqraf kimi verilmiş “Dinəndə yandı
dilim, dinməyəndə dil yandı; nə dərdi gizlədə
bildim, nə aşikar elədim” beyti təkcə bir
müəllifin deyil, bütövlükdə, qəzetin, ziyalıların
ədəbi mövqeyini ifadə edirdi. Ə.Qəmküsar
qəzetdə nəşr olunmuş yazılarında cəhalət və
mövhumatı tənqid edir, mədəni tərəqqinin
yayılması üçün qələmi ilə xalqa xidmət
göstərirdi.
    “Şərqi-Rus” və onun böyük maarif fədaisi
Məhəmməd ağa Şahtaxtlının ədəbi-elmi ya-
radıcılığı, publisistik irsi sovet dövrü ədəbiy-
yatşünaslığında, demək olar ki, öz layiqli qiy-
mətini almamışdır. Bu irsə ən böyük qiyməti
Naxçıvan Muxtar Respublikası Ali Məclisinin
Sədri cənab Vasif Talıbov verib. Belə ki, Ali
Məclis Sədrinin 2006-cı il 27 fevral tarixli
Sərəncamı ilə böyük maarif fədaisinin anadan
olmasının 160 illiyi qeyd edilib, Naxçıvan şə-
hərindəki Kitab evinə və küçələrdən birinə
onun adı verilib. Eyni zamanda anadan olduğu
Kəngərli rayonunun Şahtaxtı kəndində Şah-
taxtinskilərin ev-muzeyi yaradılıb. Bu sərən-
camın işığında görkəmli ədibin seçilmiş əsərləri
ilk dəfə nəşr olunub, elmi irsi milli müstəqil-
liyimizin verdiyi imkanlar səviyyəsində tədqiq
edilib.
    Aparılan tədqiqatlar bir daha təsdiq edir
ki, XX əsrin ilk anadilli mətbuat orqanı –
“Şərqi -Rus” qəzeti Azərbaycan milli mədə-
niyyəti, milli mətbuatı tarixində parlaq bir
səhifədir.

Əbülfəz QULİYEV
AMEA-nın müxbir üzvü

“Şərqi-Rus” qəzeti və Naxçıvan ədəbi mühiti
Milli mətbuatımızın tarixində parlaq səhifə 

    Orta əsrlərdə yaşamış, türk-islam
dünyasının elmi və ictimai fikrinin
inkişafına böyük töhfələr vermiş,
Azərbaycanın təsəvvüf və təfsir alim-
ləri arasında xüsusi yeri olan Nemə-
tullah Naxçıvaninin “Şərhi-Gülşəni-
raz” əsərinin iki müxtəlif nüsxəsinin
elektron variantı AMEA Naxçıvan
Bölməsinə təqdim edilib.

    Türkiyənin İstanbul Universite-
tinin kitabxanasında saxlanılan nüs-
xələri AMEA-nın Nəsimi adına Dil-
çilik İnstitutunun direktoru, akademik
Möhsün Nağısoylu əldə edib.
    Ehtimal olunur ki, 1500-cü ildə
yazılan nüsxə avtoqrafdır. Digər nüs-
xənin üzü isə 1509-cu ildə, yəni
müəllifin sağlığında Qaramanda katib
Mənsur ibn-Qənbər Həmədani tərə-
findən köçürülüb.
    Fond əməkdaşları gələcəkdə böl-
mənin Əlyazmalar Fondunun balan-
sına daxil edilən və böyük filosof
Şeyx Mahmud Şəbüstərinin məşhur
“Gülşəni-raz” əsərinə yazılan təfsiri
ilə bağlı araşdırmalar aparmağı nə-
zərdə tutublar.

            AMEA Naxçıvan Bölməsinin 
İnformasiya şöbəsi

Nemətullah Naxçıvaninin 
“Şərhi-Gülşəni-raz” 
əsərinin iki müxtəlif 
nüsxəsi əldə olunub

    Ötən günlərdə Türkiyə Cümhu-
riyyətinin Kütahya Dumlupınar Uni-
versitetində “Ümumiləşmiş Morri
tipli fəzalarda operatorlar və tətbiq-
ləri”  adlı beynəlxalq elmi konfrans
keçirilib. 13 müxtəlif ölkədən 32 elm
adamının iştirak etdiyi bu tədbirdə
Naxçıvan Müəllimlər İnstitutundan
professor Yaqub Məmmədov, dosent
Sahib Əliyev və gənc tədqiqatçı-
doktorant Vüqar Həmzəyev iştirak
ediblər. İnstitut əməkdaşlarının mə-
ruzələri konfrans iştirakçıları tərə-
findən maraqla qarşılanıb, suallar
ətraflı cavablandırılıb.
    Qeyd edək ki, bu gün dünyanın
qabaqcıl ali təhsil müəssisələrinin
qarşısında duran əsas məsələlərdən
biri mövcud kadr potensialının zən-
ginləşdirilməsi, professor-müəllim
heyətinin müasir standartlara cavab
verən təhsil imkanlarından isifadəsinə
və regional tədbirlərlə yanaşı, bey-
nəlxalq elmi arenalarda da iştirakına
şərait yaratmaqdır. Öz imkan və
təhsil göstəricilərinə görə ölkəmizin
nümunəvi ali məktəbləri sırasında
yer alan Naxçıvan Müəllimlər İns-
titutu da hər zaman yuxarıda qeyd
olunan prioritetləri öz fəaliyyətində
tətbiq edir.

Naxçıvan Müəllimlər İnstitutunun 
mətbuat xidməti

İnstitut əməkdaşları
beynəlxalq konfransda

iştirak ediblər

    Bu gün paytaxt şəhərimiz Nax-
çıvanda, muxtar respublikanın
rayon mərkəzlərində fəaliyyət gös-
tərən çoxsaylı məktəbdənkənar
təhsil müəssisələrindən biri də
Naxçıvan Muxtar Respublikası
Ekoloji Tərbiyə Mərkəzidir. Mər-
kəz 1971-ci ildə Gənc Təbiətçilər
Stansiyası kimi yaradılıb, 1991-ci
ildən Ekoloji Tərbiyə Mərkəzi
kimi fəaliyyətini davam etdirir.
Ötən dövr ərzində mərkəzin kol-
lektivi məktəblilərin doğma təbiətə
məhəbbət ruhunda tərbiyəsini
qarşıda duran başlıca vəzifə hesab
edib.
    2013-cü ildə mərkəzin binası
əsaslı şəkildə yenidən qurularaq
istifadəyə verilib, burada müasir
iş şəraiti yaradılıb. Mərkəzdə, ümu-
milikdə, 32 adda dərnək, 7 kabinə
məktəblilərin ekoloji tərbiyəsi ilə
məşğul olur. Dərnəklərə 1200 şa-

gird cəlb edilib. Mərkəzin direktoru
Rasim Rüstəmov deyir ki, mək-
təbdənkənar təhsil müəssisəsinin
kollektivi Naxçıvan şəhərində fəa-
liyyət göstərən ümumtəhsil mək-
təbləri şagirdlərinin ekoloji bilik-
lərini daha da inkişaf etdirmək və
asudə vaxtlarını səmərəli keçirmək
məqsədilə müxtəlif tədbirlərin təş-
kilini diqqət mərkəzində saxlayır.

Məktəblilərdə doğma
yurdun təbiətinə məhəb-
bət hissi formalaşdırmaq,
bu qiymətli sərvəti qo-
rumağın öz sağlamlığı-
mız üçün vacibliyini on-
lara aşılamaq məqsədilə
bütün imkanlardan isti-
fadə edirlər. İl ərzində
təşkil olunan tədbirlərdə

məktəblilər fəallıq göstəriblər. Belə
ki, şagirdlərin muzeylərə ekskur-
siyaları təşkil olunub, ekoloji se-
minar və açıq dərslər keçilib, onlar
ağacəkmə aksiyalarına cəlb edi-
liblər. “Qızılgül bitkisinin əkilməsi
və ona aqrotexniki qulluq qayda-
ları”, “Biosenozun ekologiyası”,
“Qoruqların təşkilinin məqsəd və
vəzifələri”, “Quşlar və onların

həyat tərzi” və başqa mövzularda
açıq dərnək məşğələləri keçirilib.
“Ekoloji mədəniyyətin formalaş-
masının aşılanması yolları”, “Nax-
çıvan Muxtar Respublikası ərazi-
sində bitən dərman bitkilərinin qo-
runmasında məktəblilərin rolu”
mövzularında hazırlanmış metodik
tövsiyələrin müzakirələri də yadda -
qalan olub, ekoloji sorğular təşkil
edilib.
    Yay tətili günlərində şagirdlərin
asudə vaxtlarını səmərəli keçirmək
üçün hazırlanmış tədbirlər planı
əsasında öz işini quran mərkəzin
kollektivi bir neçə tədbirin işti-
rakçısı olub. Heydər Əliyev Uşaq-
Gənclər Yaradıcılıq Mərkəzində
təşkil edilən “Yay tətili uşaqların
gözü ilə” adlı əyləncəli konsert

proqramında və “Mənim doğma
diyarım” mövzusunda keçirilən
bilik yarışmasında, “Naxçıvanın
tarixi abidələri” mövzusunda rəsm
müsabiqəsində, oxunması zəruri
olan kitabların müzakirələrində
mərkəzin dərnək üzvləri fəallıq
göstəriblər.
    Belə tədbirlər növbəti dərs ilinə
qədər təşkil olunacaq, həmin təd-
birlərdə şagirdlərin fəallığı təmin
ediləcəkdir.

- Gülcamal TAHİROVA

Məktəblilərin ekoloji tərbiyəsi
diqqət mərkəzindədir

    Etnoqraf Qəmərşah Cavadov
qeyd edir ki, etnoqrafik materiallar
yayın iki əsas mərhələdən ibarət
olduğunu göstərir. Birinci mərhələ
iyunun 22-dən başlayıb 45 gün da-
vam edir. Xalq arasında bu dövr
“yayın cırcırama dövrü” adlanır.
Belə ki, havaların son dərəcə isti-
ləşməsi ilə əlaqədar olaraq aran
yerlərində cırcıramalar səsləşməyə,
cırıldamağa başlayır. Təcrübədə
müəyyən edilib ki, bu dövrdə yerə
nə qədər yağış düşsə belə, ot, əkin,
taxıl göyərməzdi. Havanın istiliyi
ucbatından yerə düşən yağış nəti-
cəsində yaranan rütubət az vaxtda
buxara çevrilib quruyardı. 
    Yayın ikinci dövrü isə xalq ara-
sında “quyruq doğdu” adı ilə mə-
lumdur. Etnoqraf Eybalı Mehrəliyev
isə “Xalq coğrafi terminlərinin izahlı
lüğəti”ndə iyunun 15-dən iyulun
15-nə qədər olan dövrü “qora dəyən
ay” adlandırır. Bu vaxt qora (yetiş-
məmiş üzüm gilələri) sulanmağa
başlayır. Etnoqraf yayın ən isti vax-
tı – 15 iyuldan 15 avqusta kimi
olan dövrü “qora bişirən ay”  kimi
qeyd edir. 
    “Azərbaycan etnoqrafiyası” ki-
tabında isə Teymur Bünyadov və
Tofiq Babayev xalq təqvimində ya-
yın üç mərhələyə bölündüyünü qeyd
edirlər: “biçin vaxtı” (yayın əvvəli),
“qora bişirən” (yayın orta ayı), “el-
qovan” (yayın son ayı).
    Bəs qədim diyarımız Naxçıvanda
necədir? Naxçıvanın da aran kənd -
lərində iyun ayına “qora dəyən ay”,
iyul ayına isə “qora bişirən ay” de-
yirlər. Avqust ayının 5-6-da quyruq
doğduğu  üçün havalar nisbətən sə-
rinləməyə başlayır. Əsasən, iyun
ayının axırı, iyulun əvvəli Naxçı-
vanın dağ kəndlərində iş- gücün ağır
dövrü hesab edilirdi. Dağ kəndlə-
rinin təbii biçənəklərinin hamısı
yalnız dəryazla (kərənti) biçilirdi.
Qısa müddətdə, adətən, iyulun
15-nə qədər ot çalımını başa çat-
dırmağa çalışardılar ki, ot vağana-
layıb tökülməsin.
    Bu dövrdə xərməndə (xırman)
qızğın iş gedər, biçilib (yolunub)
xərmənə daşınan dərzləri döyüb,
sovurub tez yığışdırmağa çalışar-
dılar. Aran camaatı bostan-tərəvəz
məhsullarını, meyvələri dağ kənd -
lərinə, yaylaqlara satmağa aparar,

yağa, pendirə, şora dəyişib qış azu-
qəsi toplayardılar. Belə alverin
özündə də sosial yardımlaşma ele-
mentləri var idi. Dağ kəndinə, yay-
lağa gedənin qonaqçısı olardı. Yü-
künü qonaqçının qapısında açardı.
Dağ kəndinə, yaylağa ilk dəfə yolu
düşən adam isə özünə qonaqçı tap-
mağa çalışardı. Qonaqçı olmaq bir
növü qohum olmaq kimi bir iş sa-
yılırdı. Bəzən isə bu ailələr bir-
 birinə yaxın bələd olduğu üçün
qız verib, qız alaraq qohum olur-
dular. Qonaqçını dəyişmək, qo-
naqçısını qoyub başqa qapıya düş-
mək qəbahət sayılırdı. Dağ kənd -
lərində olan qonaqçı isə əsas qış
azuqəsi üçün arandakı qonaqçısının
qapısını döyərdi.
    Qışda, Səddə, Xıdır Nəbi, Nov-
ruz bayramında insanlar isti arzu-
ladığı kimi, yayda sərinləmək,
yağış arzulayırdılar. Bunun üçün
də xüsusi ayinlər icra edilirdi.
“Azərbaycan etnoqrafiyası” kita-
bında qeyd edilir: “Tarixi qaynaq-
lardan məlum olur ki, Azərbay-
canda “Abrizəgan” adlı su bayramı
olmuşdur. Bir sıra xalq bayramları
kimi, bu bayramın da tarixi çox-
çox qədimlərlə səsləşir. Qədim
“Avesta” təqviminə görə, bayram
ilin dördüncü ayı olan “tir” ayının
30-cu günü (17-18 iyul) qeyd olu-
nurdu. Aydındır ki, yay fəslinin
başlaması ilə istilər get-gedə artır,
əkin sahələri daha çox su tələb
edir. Məhz bu dövrdə ümidini ya-
ğışa bağlayan əkinçilər su bayramı
– Abrizəgan bayramı keçirmiş, ilk
növbədə, yağışın süni əlamətlərini
yaratmağa səy göstərmişlər. Bay-
ram günündə su ilə əlaqədar mə-
rasimlər icra edilirdi. Hamı əllə-
rində müxtəlif su qabları musiqinin
müşayiəti ilə çay kənarına, bulaq
başına, yaxud hər hansı bir su höv-
zəsinin yanına toplaşaraq çalıb-

oynayır, bir-birlərinin üzərinə su
atırdı. Qabı su ilə doldurub yan-
yörəyə səpməklə yağışın özünü
çağırmaq kimi ayinlər, oyun və
əyləncə xarakterli mərasimlər icra

edilirdi”. 
    Mənbələrin verdiyi məlumata
görə, Səfəvilər dövründə Abrizəgan
bayramı xüsusi təntənə ilə qeyd
olunurdu. Səfəvi tarixçisi İsgəndər
Münşi “Tarixi aləm arayi Abbasi”
(“Dünyanı bəzəyən Abbasın tarixi”)
əsərində yazır ki, Şah Abbas bu
bayramı çox dəbdəbə ilə keçirir və
özü su bayramının iştirakçısı olurdu. 
    Etnoqraf Asəf Orucov “Xalq
təqvimi” kitabında yazır ki, iyun
ayının 21-də Ordubad bölgəsinin
Gilançay vadisinin yuxarı hissə-
sində “su səpən” adlı mərasim ke-
çirilirdi. Mərasimdə bu bölgənin
əhalisi səhər erkəndən Gəmiqaya
yaxınlığındakı Bibi Qətər pirini,
Qara piri ziyarət edərdilər. İnanc
yerlərinə gedərkən yolboyu insanlar
bir-birlərinin üzərinə su çiləyərdilər.
Pirlər ziyarət edildikdən sonra onlar
Gəmiqayaya doğru hərəkət edər,
əsl şənliklər burada başlanardı.
Mərhum etnoqraf Hacı Qadir Qə-
dirzadə isə yazırdı ki, 1980-ci il-
lərədək mövcud olan bu mərasim
gecədən səhərə qədər davam edərdi.
Asəf Orucovun araşdırmalarından
öyrənirik ki, insanlar Gəmiqaya
ətrafına yığılıb Günəş doğmamış
qayalarda olan şehi üzlərinə sür-
tərdilər. Sonra “Gözəllər” adlanan
çeşmədən su götürər və bu suyu
müqəddəs hesab etməklə, növbəti
ilin həmin vaxtına qədər saxlayar,
bərəkət və sağlamlıq vasitəsi kimi
istifadə edərdilər. Belə mərasimlərin
keçirilməsi bir daha göstərir ki,
burada icra olunan adət və inanclar
onların genetik cəhətdən Azərbay-
can türklərinə bağlandığını ciddi
şəkildə sübut edir.
    Göründüyü kimi, ata-babalarımız
ta qədimdən  hər zaman kəsiyinə o
dövr üçün xarakterik olan hadisələrlə
bağlı adlar verib.  

Zaleh NOVRUZOV

İyul ayı xalq təqvimində
    İyun ayının 22-də başlayan yay fəsli xalq təqvimində hissələrə
bölünüb, yayın şiddətli istisinə, eləcə də yaşadıqları ərazidə əkinçilikdə
olan fərqə görə dövrlərə müxtəlif adlar qoyulub. Məsələn, Azərbaycanın
bəzi üzüm becərilən zonalarında iyul ayı “qora bişirən ay”, Abşeronda
isə “əncir bişən ay” adı ilə adlandırılıb.  

     Şərur Rayon Mərkəzi Xəstəxana-
sında Ümumdünya Hepatitlə Mübarizə
Gününə həsr olunmuş elmi-praktik kon-
frans keçirilib. 

     Naxçıvan Muxtar Respublikası Yo-
luxucu Xəstəliklər Mərkəzinin baş hə-
kimi Xeyrənsə Babayeva müasir dövrün
yoluxucu xəstəlikləri sırasında olan
“Hepatit B və C virus xəstəliklərinin
müayinə, müalicə və profilaktikası”
mövzusunda məruzə edib. Bildirib ki,
Ümumdünya Səhiyyə Assambleyasının
2010-cu il tarixli qərarına əsasən iyulun
28-i bütün dünyada “Beynəlxalq He-
patitlə Mübarizə Günü” kimi qeyd olu-
nur. Həmin gün hepatit barədə daha
geniş anlaşmanın təbliğinə və bütün
dünya ölkələrində yoluxmaya qarşı
profilaktik tədbirlərin gücləndirilməsinin
stimullaşdırılmasına xidmət edir. 
    Son illər yoluxucu xəstəliklərlə
mübarizə və profilaktika sahəsində
aparılan tədbirlər nəticəsində muxtar
respublikamızda epidemioloji sabitlik
təmin edilib. Bununla yanaşı, nəzərə
alınmalıdır ki, ötən əsrin sonlarından
yayılmış hepatit virusları kəskin xro-
niki xəstəliklər törədərək insanların
sağlamlığında ciddi pozuntular yaradır.
Hepatitə yoluxmuş insanların çox bö-
yük əksəriyyəti bundan xəbərsiz olur,
diaqnozu təyin edilmir və müalicəsi
aparılmır. Yalnız hepatitin müxtəlif
formaları, onların qarşısının alınması
və müalicəsi yolları barədə maarif-
ləndirməni genişləndirməklə insan
həyatını xilas etmək olar.
    Mərkəzin həkimləri Abbas Əliyev
“Hepatit B və C xəstəliklərinin etio-
patogenezi, yoluxma yolları və klini-
kası”, Tofiq Hacıyev “Hepatit B, C və
D xəstəliklərinin müasir müayinə və
müalicəsi, profilaktikası” mövzularında
çıxış edərək qanla keçən infeksiyaların
(QİÇS, eləcə də hepatit B və C) müa-
yinəsinə muxtar respublikada 2006-cı
ildən başlanıldığını, hazırda donorların,
obliqat qrupların, bütün əməliyyat olu-
nanlar və hamilələrin, nikaha daxil
olanlar və  könüllü müraciət edənlərin
də müayinələrdən keçirildiyini bildi-
riblər. Qeyd olunub ki, əməliyyat,
doğuş aparılan əksər dövlət və özəl
tibb müəssisələrində hepatit B və C
virusunun, eləcə də qanla keçən digər
infeksiyaların ilkin olaraq ekspres me-
todla müayinələri icra edilir və cari
ilin ötən yarım ili ərzində mərkəzdə
stasionar müalicə alan bütün xəstələr
yaxşılaşma ilə evə buraxılıb.
    Çıxışlar videosüjet, diaqram, cədvəl
və slaydlarla müşayiət olunub, işti-
rakçıların sualları cavablandırılıb. 

Naxçıvan Muxtar Respublikası 
Səhiyyə Nazirliyinin 

mətbuat xidməti

Elmi-praktik konfrans

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Əli Cabbarov
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.
7

Tiraj: 1495. Sifariş № 496
Baş redaktorun müavini:

RaUF ƏLİYEv

    Naxçıvan Dövlət Universiteti
ilə Türkiyənin müxtəlif uni-
versitetləri arasında bağlanmış
ikitərəfli müqavilələrə müvafiq
olaraq ali təhsil ocağının Tibb
fakültəsinin tələbələri qardaş
ölkədə yay istehsalat təcrübəsi
keçiblər.
    Ərzurum Atatürk, Trabzon
Qaradəniz Texnik, Ərzincan
Binəli Yıldırım, Kayseri Erci-
yes universitetlərinin kliniki
xəstəxanalarında iyulun 8-dən
19-na qədər davam edən təc-
rübədə, ümumilikdə, 122 nə-
fərlik tələbə-müəllim heyəti iş-
tirak edib. Müalicə işi, Tibbi
profilaktika, Əczaçılıq və Sto-
matologiya ixtisasları üzrə tə-
ləbələr hər gün qruplar üzrə
Cərrahiyyə, Pediatriya, Təcili
Tibbi Yardım, Kardiologiya,
Ginekologiya və Terapiya böl-
mələrində praktik məşğələlər-
də, xəstə müayinə və müali-
cələrində iştirak ediblər. Onlar
universitetlərin Cərrahiyyə,
Stomatologiya, Qulaq-burun-
boğaz ixtisasları üzrə öz bilik
və bacarıqlarını artırıb, həkim-
lərin xəstəxanada keçdikləri
mühazirələri dinləyiblər. 
    Qardaş ölkədə xüsusi qayğı
ilə əhatə olunan tələbələrə ser-
tifikatlar təqdim edilib.
    Təcrübə dövründə tələbələr
olduqları şəhərlərin mədəniyyət
mərkəzləri və tarixi abidələri
ilə də tanış olublar. 
    Qeyd edək ki, Naxçıvan
Dövlət Universiteti ilə Qara-
dəniz Texnik Universiteti ara-
sındakı müqaviləyə əsasən müş-
tərək konfranslar, tələbə və re-
zident mübadilələri, müxtəlif
tədbirlərin keçirilməsi nəzərdə
tutulub və bu günədək həmin
istiqamətdə ardıcıl addımlar atı-
lıb. Universitetlərarası qarşılıqlı
əlaqə, təcrübə mübadiləsi tələ-
bələrin gələcəkdə bilik və
 bacarıqlarının artırılmasında,
yüksək ixtisaslı kadr kimi for-
malaşmasında mühüm əhəmiy-
yətə malikdir. 

                      Səadət ƏLİYEVA

Tələbələr təcrübələrini 
uğurla başa vurublar

Etnoqrafiya

d

İtmişdir
Naxçıvan şəhəri, 21-ci məhəllə

74A ünvanında yaşayan Kazımov
Nazim Aydın oğlunun adına olan
MH-0036238 seriya nömrəli daşın-
maz əmlakın dövlət reyestrindən çı-
xarış və AA-009028 nömrəli torpaq
sahəsinin plan və ölçüsü itdiyindən
etibarsız sayılır.


